
FRAMSELD REGLUGERÐ FRAMKVÆMDASTJÓRNARINNAR (ESB) 2021/466 

frá 17. nóvember 2020 

um viðbætur við reglugerð Evrópuþingsins og ráðsins (ESB) 2019/1700 með því að tilgreina fjölda  

og heiti breytna á sviðinu „tekjur og lífskjör“ að því er varðar heilbrigði og lífsgæði (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2019/1700 frá 10. október 2019 um að setja sameiginlegan ramma 

fyrir evrópskar hagskýrslur um einstaklinga og heimili, sem byggjast á gögnum um einstaklinga sem er safnað er með 

úrtaksrannsóknum, um breytingu á reglugerðum Evrópuþingsins og ráðsins (EB) nr. 808/2004, (EB) nr. 452/2008 og (EB)  

nr. 1338/2008 og niðurfellingu á reglugerð ráðsins (EB) nr. 577/98 og reglugerð Evrópuþingsins og ráðsins (EB) nr. 1177/2003 

(1), einkum 1. mgr. 6. gr., 

og að teknu tilliti til eftirfarandi: 

1) Til að mæta þeim þörfum sem tilgreindar eru í viðkomandi ítarlegum efnisatriðum ætti framkvæmdastjórnin að tilgreina 

fjölda og heiti breytnanna fyrir gagnasafnið á lífskjarasviðinu (hagskýrslur ESB um tekjur og lífskjör (e. EU-SILC)). 

2) Hagskýrslukönnun ESB um tekjur og lífskjör („ESB-SILC-könnun“) er lykiltæki til að afla upplýsinga sem eru 

nauðsynlegar fyrir Evrópuönnina og Evrópustoðina fyrir félagsleg réttindi, einkum varðandi tekjudreifingu, fátækt og 

félagslega útilokun. Hún veitir einnig upplýsingar um heilbrigðisþjónustu, áhrifaþætti heilbrigðis, heilbrigðisástand og 

fötlun út frá viðhenginu um heilbrigði sem safnað er þriðja hvert ár og gögn um velsæld og félags- og 

menningarþátttöku út frá viðhenginu um lífsgæði þar sem söfnun fer fram sjötta hvert ár. 

3) Fjöldi breytna sem á að safna fer ekki meira en 5% yfir fjölda þeirra breytna sem safnað var fyrir lífskjarasviðið þegar 

reglugerð (ESB) 2019/1700 öðlaðist gildi 3. nóvember 2019. 

SAMÞYKKT REGLUGERÐ ÞESSA: 

1. gr. 

Fjöldi og heiti breytnanna sem safnað er þriðja hvert ár vegna viðhengisins um heilbrigði og sjötta hvert ár vegna viðhengisins 

um lífsgæði á lífskjarasviðinu eru sett fram í viðaukanum. 

  

(*) Þessi ESB-gerð birtist í Stjtíð. ESB L 96, 19.3.2021, bls. 1. Hennar var getið í ákvörðun sameiginlegu EES-nefndarinnar nr. 26/2023 frá  

3. febrúar 2023 um breytingu á XXI. viðauka (Hagskýrslugerð) við EES-samninginn, sjá EES-viðbæti við Stjórnartíðindi Evrópu-

sambandsins nr. 75, 19.10.2023, bls. 40. 

(1) Stjtíð. ESB L 261 I, 14.10.2019, bls. 1. 

2024/EES/11/75 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 17. nóvember 2020. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  

VIÐAUKI 

Fjöldi og heiti breytnanna sem safnað er þriðja hvert ár vegna viðhengisins um heilbrigði og sjötta hvert ár vegna viðhengisins 

um lífsgæði á sviðinu „tekjur og lífskjör“ eru sett fram í viðaukanum. 

Viðhengi Ítarleg efnisatriði Kennimerki breytu Heiti breytu 

Heilbrigði Heilbrigðisþjónusta 

(6 safnaðar breytur) 

HS200 Fjárhagsleg byrði læknisþjónustu (að 

undanskildum lyfjum) 

HS210 Fjárhagsleg byrði tannlæknaþjónustu 

HS220 Fjárhagsleg byrði lyfja 

PH090 Fjöldi heimsókna til heimilislæknis eða 

fjölskyldulæknis á síðustu 12 mánuðum 

PH080 Fjöldi heimsókna til tannlæknis, 

sérfræðings í tannréttingum eða annars 

sérfræðings í tannhirðu á síðustu  

12 mánuðum 

PH100 Fjöldi heimsókna til sérfræðings í 

lyflækningum eða skurðlækningum (að 

undanskildum tannlækni, sérfræðingi í 

tannréttingum eða öðrum sérfræðingi í 

tannhirðu) á síðustu 12 mánuðum 

Áhrifaþættir heilbrigðis 

(8 safnaðar breytur) 

PH110A Líkamsþyngdarstuðull 1 Þyngd 

PH110B Líkamsþyngdarstuðull 1 Hæð 

PH122 Tegund hreyfingar við störf 

PH132 Tíðni hreyfingar (að undanskilinni við 

störf) 

PH142 Tíðni neyslu ávaxta (að undanskildum 

safa) 

PH152 Tíðni neyslu grænmetis eða salats (að 

undanskildum safa) 

PH171 Tíðni tóbaksnotkunar (þ.m.t. rafsígarettur 

eða svipuð rafeindatæki) 

PH180 Tíðni neyslu áfengra drykkja af öllum toga 

Upplýsingar um heil-

brigðisástand og fötlun 

(6 safnaðar breytur) 

PH101 Erfiðleikar með sjón, jafnvel með notkun 

gleraugna eða snertilinsa 

PH111 Erfiðleikar með heyrn, jafnvel með notkun 

heyrnartækis 

PH121 Erfiðleikar með gang eða að ganga 

upp þrep 

PH131 Erfiðleikar með að muna eða einbeita sér 

  PH141 Erfiðleikar með (sjálfsumhirðu eins og) að 

baða sig eða að klæða sig 

PH151 Erfiðleikar með samskipti við aðra (að 

nota venjulegt mál, t.d. að skilja eða að 

gera sig skiljanlegan við aðra) 

Lífsgæði Velsæld 

(7 safnaðar breytur) 

PW241 Finnst vera afskiptur 

PW030 Ánægja með fjárhagsstöðu 

PW160 Ánægja með persónuleg tengsl 

PW120 Ánægja með tímanotkun (magn frítíma) 

PW230 Finnur fyrir einmanaleika 

PW090 Finnur fyrir hamingju 

PW180 Aðstoð frá öðrum 

Þátttaka í félags- og 

menningarstarfsemi 

(13 safnaðar breytur) 

PS010 Fjöldi skipta sem farið er í kvikmyndahús 

PS020 Fjöldi skipta sem farið er á listviðburði 

(leikhússýningar, tónleika, óperur, ballett- 

og danssýningar) 

PS030 Fjöldi heimsókna á menningarstaði 

PS040 Fjöldi skipta sem farið er á íþróttaviðburði 

PS041 Leggur stund á listsköpun 

PS042 Bóklestur (þ.m.t. rafbækur eða 

hljóðbækur, yfir árið) 

PS050 Hversu oft eru samfundir með fjölskyldu 

(skyldmenni) 

PS060 Hversu oft eru samfundir með vinum 

PS070 Hversu oft er samband haft við fjölskyldu 

(skyldmenni) 

PS080 Hversu oft er samband haft við vini 

PS110 Þátttaka í formlegri sjálfboðavinnu 

PS111 Þátttaka í óformlegri sjálfboðavinnu 

PS102 Virk borgaraþátttaka 

 


